
ASISTENTES 
 
XUNTA DIRECTIVA 
D. Manuel Mouzo Méndez, Presidente. 
D. Gabriel Fernández Vázquez, Vicepresidente Segundo. 
D. Ramón Souto Pérez, Tesoureiro, Pte. Comité Embarcación Fondeada e Pte. Comité Mar Rocha. 
D. Víctor M. Ferreiro Fariña, Delegado Pontevedra, Pte. Comité Spinning Mar Costa. 
D. Manuel Campos Cruz, Subdelegado Pontevedra, Pte. Comité Mar Costa.  
D. José Ramón Castro Varela, Delegado A Coruña. 
D. Antonio Cortés Araujo, Delegado Ourense.  
D. Juan Ramiro Agra Requeijo, Pte. Comité Salmónidos. 
D. Benigno Fco. Rdguez Bejarano, Pte. Comité Corcheo Mar. 
D. José A. Laureano Pardo Martín, Pte. Comité Xuíces. 
D. Pablo de Andrés Vales, Pte. Comité Auga Doce. 
 
ESTAMENTO DE CLUBS, SOCIEDADES E ASOCIACIÓNS 
D. Víctor M. Ferreiro Fariña, Club Pesca Cíes. 
D. Carlos Bermúdez Barros, Club de Pesca O Capote.  
D. Rafael Serrano Martínez, Club O Peixe, 
 
ESTAMENTO DE DEPORTISTAS  
D. Gabriel Fernández Vázquez 
D. Benigno Fco. Rodríguez Bejarano 
D. José Antonio Naveira Martínez 
D. Ramón Souto Pérez 
D. Antonio Rodríguez Méndez 
 
ESTAMENTO DE XUÍCES  
D. José A. Laureano Pardo Martín  
D. Pablo de Andrés Vales  

 

 
ACTA ASAMBLEA XERAL EXTRAORDINARIA 25 DE NOVEMBRO DE 2023 

 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
As persoas que arriba se nomean, convocadas en tempo e forma, reúnense o sábado día 25 de novembro 

de 2023 no Hotel-Balneario Laias-Caldaria, Carretera N-120, Km. 585 da localidade de Laias (Ourense) 

para trataren a seguinte:  

ORDE DO DÍA 

 1.- Lectura e aprobación, se procede, da acta anterior.  
2.- Informe do Presidente.  
3.- Indemnizacións desprazamentos directivos.  
4.- Presentación e aprobación, se procede, do Orzamento 2024.  
5.- Presentación e aprobación, se procede, do calendario deportivo 2024.  
6.- Rexistro de Entidades Deportivas da Xunta de Galicia.  
7.- Rogos e preguntas. 

O Presidente abre a asemblea, en segunda convocatoria, ás 12:30 horas do día sinalado no 

encabezamento e informa aos asistentes de que en ausencia do secretario da federación, D. Juan M. 

Castro Fuentes, actuará como secretario desta asemblea o vicepresidente 2º, D. Gabriel Fernández 

Vázquez. 

 

1. Lectura e aprobación, se procede, da acta anterior.  

A acta da asemblea xeral ordinaria celebrada o 11/02/23 foi remitida a tódolos presentes por correo 

electrónico xunto coa convocatoria e non se manifestan obxecións á redacción da mesma polo que queda 

aprobada por unanimidade. 

 

2.  Informe do Presidente. 

O Presidente fai un avance da memoria de actividade 2023, expoñendo os resultados máis destacados nas 

competicións celebradas ata o momento e citando ás competicións nas que todavía van participar 

deportistas das seleccións galegas ata final de ano. 

 

3. Indemnizacións desprazamentos directivos. 

O Presidente informa aos presente sobre a Orde HFP/793/2023, de 12 de xullo, pola que se revisa o 

importe da indemnización polo uso de vehículo particular establecida no Real Decreto 462/2002, de 24 de 

maio, sobre indemnizacións por razón del servicio.  

Artigo 1. Revisión do importe da indemnización. Actualizase o importe da indemnización a percibir como 

gasto de viaxe polo uso de vehículo particular en comisión de servizo, prevista no artigo 18.1 do Real 

Decreto 462/2002, de 24 de maio, sobre indemnizacións por razón de servizo, que queda fixado en 0,26 

euros por quilómetro percorrido polo uso de automóbiles e en 0,16 euros por quilómetro percorrido polo 

uso de motocicletas. 

 

Na reunión de Xunta Directiva celebrada o pasado día 30 de setembro acordouse propoñer á asemblea 

xeral actualizar o importe da indemnización conforme ao establecido no artigo 1 da Orde HFP/793/2023, 

de 12 de xullo: 

- 0,26 euros por quilómetro percorrido polo uso de automóbiles e en 0,16 euros por 

quilómetro percorrido polo uso de motocicletas. 

Tódolos asistentes están dacordo coa proposta realizada pola Xunta Directiva polo que se aproba por 

unanimidade actualizar os importes deste xeito. 

 

4. Presentación e aprobación, se procede, do Orzamento 2024. 

O proxecto de orzamento para 2024 foi remitido por correo electrónico xunto coa convocatoria pero 

expónse de todos modos nunha pantalla. O orzamento para 2024 ascende a un importe total de 

189.910,00 € tanto de ingresos como de gastos. Este orzamento para o exercicio 2024, tras ser explicado 

polo Presidente, é aprobado por unanimidade e achégase a esta acta coma ANEXO I. 

 

5. Presentación e aprobación, se procede, do calendario deportivo 2024. 

O Presidente presenta o calendario de competicións para 2024, que foi remitido por correo electrónico 

xunto coa convocatoria. O Presidente explica que a celebración dos tres provinciais de embarcación 

fondeada (A Coruña, Lugo e Pontevedra) será no mismo escenario, en Fisterra, coa finalidade de 

colaborar con Cáritas de Fisterra mediante a doazón das capturas realizadas. Non habendo obxecións, 

queda aprobado por unanimidade tal como segue pero suxeito a posibles modificacións futuras en 

función de circunstancias que así o requiran. 

6. Rexistro de Entidades Deportivas da Xunta de Galicia.  

O Presidente informa que a Ley 3/2012, do Deporte de Galicia, establece no punto 2 do artigo 48 que as 

federacións deportivas galegas exisirán aos clubes que desexen afiliarse a elas a súa inscrición previa no 

Rexistro de Entidades Deportivas, sen perxuizo dos demáis requisitos que federativamente lles 

correspondan. Pois ben, resulta que a raíz da confección dos censos para as eleccións á Federación Galega 

de Pesca e Casting celebradas en 2022, detectouse que a entidade “CIT A Pontenova” estaba afiliada á 

FGP sen constar o seu nº de rexistro do Rexistro de Entidades Deportivas e Deportistas de Galicia. Debido 

a esto desde a federación solicituoselle por email, en dúas ocasións ao longo de 2023, que remitiran un 

certificado de inscrición no rexistro para comprobar esta cuestión e regularizar a mesma, de ser o caso, 

pero non responderon. Dado que non se recibiu resposta da “CIT A Pontenova” ao respecto e 

actualmente a federación non ten constancia de que esté inscrita no rexistro, esta asemblea acorda por 

unanimidade o seguinte: 

- Comunicarlle á “CIT A Pontenova”, antes do inicio da tempada 2024, que mentres non envíe 

un certificado de inscrición que acredite que está rexistrada no Rexistro de Entidades 

Deportivas e Deportistas de Galicia, non se poderá afiliar á esta Federación Galega de Pesca e 

Casting en cumplimento da lexislación en vigor. 

 

7. Rogos e preguntas. 

D. Antonio Rodríguez pregunta pola aplicación prevista do acordo adoptado pola Xunta Directiva na 

reunión celebrada o 30/09/23 en relación ao establecido na letra q) do artigo 44 do Regulamento de 

Disciplina Deportiva da FGPeC. O Presidente responde que será de aplicación para os deportistas con 

licencia da FGPeC que participen en competicións de salmónidos de carácter “Open” nas que a inscripción 

é aberta, e que non foran autorizadas pola FGPeC, según o aprobado pola Xunta Directiva.  

 

D. Juan Ramiro Agra, en relación a esta misma cuestión, pregunta concretamente polo caso de 

competicións de salmónidos deste tipo que se celebren ofrecendo a posibilidade de participar nunha 

modalidade sen morte e outra con morte. O Presidente responde que si se trata dunha competición na 

que haxa unha modalidade na que se maten salmónidos non será autorizada pola FGPeC, e sería de 

aplicación o acordo da Xunta Directiva. 

 

D. Carlos Bermúdez, presidente do Club O Capote, pregunta pola responsabilidade dos presidentes e 

directivos dos clubs e sobre ás diferentes pólizas de seguro que deberían ter os clubs de pesca, xa que é  

un tema que lle preocupa. O presidente infórmalle de que é un tema importante e por eso á Federación 

ten contratada unha póliza colectiva de Responsabilidade Civil para os clubes afiliados á federación, póliza 

á que están actualmente adheridos 49 clubes, incluido o que él representa. A Carlos Bermúdez parécelle 

que este seguro colectivo co que contan actualmente todos estes clubes é unha magnífica opción. 

 

O Presidente apunta que ademáis da Responsabilidade Civil é importante ter cuberta á responsabilidade 

das persoas directivas polo que a Federación tamén ten contratada unha póliza con moi boas coberturas 

con esta finalidade. D. Carlos Bermúdez propón valorar a contratación dunha póliza deste tipo a través da 

federación, similar á de RC, que cubra a responsabilidade persoal dos presidentes e directivos dos clubes. 

O Presidente comprométese a consultar coa compañía de seguros da Federación esta posibilidade. 

 

Sen producirse máis intervencións, o Presidente da por rematada a Asemblea ás 13:35 horas. Eu coma 

secretario desta asemblea dou fé.  

Asdo.: 

 

 

 

 

D. Gabriel Fernández Vázquez                                                                  Vº e Prace: D. Manuel Mouzo Méndez 

Secretario da Asemblea                                                                             Presidente 

